
Mættir: Ágústa Þorvaldsdóttir, Bergur Þorri Benjamínsson,  Jóna Imsland, Kristjana 

Jóhannesdóttir og Ásrún Jónsdóttir. 

Fjarverandi: Margrét Össurardóttir 

Gestur fundarins: Sigurður Haraldsson sviðstjóri Framkvæmdasviðs Hafnarfjarðarbæjar. 

 

Dagskrá fundarins:  

1. Sigurð Haraldsson frá Framkvæmdasviði kynnti framkvæmdir í  aðgengis málum.  Tvær 

milljónir voru settar í framkvæmdaráætlun vegna ársins 2015, í nýframkvæmdir. Aðgengi í 

leik- og grunnskólum á að vera í góðu lagi en þar hefur verið lagfært eftir þörfum nemenda 

hverju sinni. Ráðgjafarráð hefur ekki fengið ábendingar vegna aðgengis í grunn- og 

leikskólum. Umræða um aðgengi í opinberum byggingum í Hafnarfirði og bendir Sigurður á 

slæmt aðgengi í húsnæði Fjölskylduþjónustunnar og að matsal starfsmanna. Stefnt er á að 

bæta aðgengi innan tíðar. Fram kom að Suðurbæjarlaug var ekki hönnuð með aðgengi fatlaðs 

fólks í huga. Þar hafa átt sér stað lagfæringar og verður þeim haldið áfram. Þar þarf að 

lagfæra hurð á milli lauga og endurnýja sturtustól, auk þess sem aðgengi utanhúss er 

ábótavant og verður lagfært. Leitað var ráðgjafar hjá Öryrkjabandalaginu vegna aðgengis við  

Ásvallalaugar. Þar er komið að viðhaldi á ýmsu, svo sem handföngum og lyftu við busllaug og 

mun Sigurður fylgja því eftir. Fundarmenn voru sammála um nauðsyn þess að sett verði 

fjármagn í nýja lyftu við stóru laugina í Ásvallalaug og mun Sigurður koma því máli í farveg.  

Bergur bendir á aðgengi.is þar sem hægt er að fá leiðbeiningar um aðgengismál. Ákveðið að 

Ráðgjafarráð ásamt Sigurði fari 12. mars í vettvangsferð og skoði aðgengi í bænum, svo sem í 

sundlaugum og á bókasafni.  

2. Gaflarakaffi, hugmynd kom upp í Ráðgjafarráði sl. haust að bæjarbúum verði aftur boðið á 

fund til umræðna um málefni fatlaðs fólk, hver staðan er, hvað betur má fara og svo 

framvegis. Ósk er  um það frá Fjölskylduráði að ráðið komi með hugmyndir og leggi í 

einhverja vinnu varðandi þetta. Ákvörðun tekin um að fresta umræðu um Gaflarakaffi þar til 

á næsta fundi. 

3. Notendastýrð persónuleg aðstoð. Fjölskylduráð óskar er  viðhorfi Ráðgjafarráðs fatlaðs fólks 

til þess hvernig til hefur tekist með tilraunaverkefnið NPA (Notendastýrða persónulega 

aðstoð) í Hafnarfirði. Ráðsmenn eru ekki allir vel upplýstir um NPA þjónustu og eiga því 

óhægt um vik að með að gefa sitt álit á því hvernig þetta þjónustuform hefur reynst. Bergur 

ræðir um að heimaþjónusta gæti verið notendavænni þannig notendur hafi val um hvaða 

starfsmaður sé fenginn á heimilið og hann hafi möguleika á að sé að fela starfsmanni önnur 

verk en vanalega eru unnin. 



4. Akstursþjónusta fatlaðs fólks í Hafnarfirði.  Ekkert heyrst af jafn alvarlegum atvikum í 

Hafnarfirði og í Reykjavík, þó eru tilvik þar sem fólki hefur verið skilað á ranga staði. Mikið er 

lagt í nú að hlusta á allar raddir og fara eftir ábendingum og kvörtunum. Í nýjum reglum um 

akstursþjónustu fatlaðs fólks í Hafnarfirði er ferðafjöldi ótakmarkaður og sama gjald er greitt 

fyrir allar ferðir. Ánægja er með reglurnar hjá Ráðgjafarráði. Umræða um strætómiða og 

afsláttarkort og kortin ættu að gilda í alla vagna Strætó, þar með talið ferðaþjónustu fatlaðra. 

Ráðgjafarráð treystir því að neyðarstjórn Strætó fái þann tíma sem þarf til að koma 

aksturþjónustu í það horf að við verði unað. 

 

Fundi slitið kl. 18:20 

Fundaritun:  Ásrún Jónsdóttir 

Næsti fundur verður 12. mars 2015 kl. 15:00 og verður þá farið í vettvangsferð til að skoða aðgengi 

fyrir fatlað fólk í Hafnarfirði. 

 


